
Эп, карӑш, халӑхра каларӑш,
Чысра тытатӑп ятӑма,
Вун икӗ куккукпа пӗр харӑс
Эп пултаратӑп авӑтма.

Этем те, кайӑк та ӑнлантӑр
Ҫурхи кунсен пӗлтерӗшне,
Ҫӗр типрӗ – сухалатӑр, актӑр,
Кашни ӑнтартӑр хӑй ӗҫне.

Кӗркуннеччен эп тӗрӗслетӗп
Хирти тыр-пулӑн ўсӗмне,
Ҫӑкри сипетлӗ пултӑр тетӗп,
Хӗвел пек тухтӑр куҫ умне.

Карӑш - хӑраххӑн пурӑнакан кайӑк. Вӑл ытларах ҫӗр ҫинче, ҫўллӗ курӑксем хушшинче пы-танса пурӑнать. Хӑрушлӑхра чухне тӗлӗнмелле хӑвӑрт чупса пытанать. Ҫўллӗ те инҫе вӗҫме ӑна урисем чӑрмантараҫҫӗ.

